
Apple Pro Display XDR мониторын қосу
Retina 6K ажыратымдылығы. Pro Display XDR — Retina 6K ажыратымдылығы бар 32 дюймдік СКД мониторы.

Extreme Dynamic Range. Extreme Dynamic Range (XDR) стандарты ашықтық пен контрастты қарастырылған стандартты динамикалық ауқымнан (SDR) және жоғары динамикалық ауқымнан (HDR) асып түсетін деңгейге апарады.

1000 нит ашықтық. Pro Display XDR толық экранда 1000 нит ашықтықты қолдай алады. Бұл маманның бүкіл кадры 1000 нит ашықтықтағы HDR фотосуретін немесе бейнесін шексіз өңдей алатынын білдіреді. Сондай-ақ, онда 1600 нит ең жоғарғы ашықтық бар.

1 000 000:1 контраст қатынасы. 1 000 000:1 контраст қатынасы тым ашықтықпен қатар көз шынайы өмірде көре алатын нәрсені жақсырақ көрсететін контрасттың керемет ауқымын қамтамасыз етеді.

P3 кең түсі. P3 кең түс гаммасы пайдаланушыларға ашық, шынайы түс тақтасын қамтамасыз етеді.

10 биттік тереңдік. Pro Display XDR миллиардттан астам түстерді шығару мүмкіндігі бар шынайы 10 биттік түс тереңдігімен жабдықталған.

Өте кең қарау бұрышы. Поляризатор технологиясы кез келген бұрыштан дәл қарау мүмкіндігін қамтамасыз ете отырып, әдеттегі СКД мониторымен салыстырғанда жарықтың осьтен тыс ағуын 25 есеге азайтады.

Анықтамалық режимдер. Pro Display XDR мониторында монитордың түсін, ашықтығын, гаммасын және ақ нүктесін әрбір құрал түрінің, соның ішінде High Dynamic Range, HD және SD бейне-сандық кинотеатр үшін бірнеше анықталған анықтамалық режимдердің анықтамалық талаптарына сәйкестендіру үшін реттейтін бірнеше анықтамалық режимдер бар. Сондай-ақ, фотосуретке түсіру, Интернет және веб-әзірлеу және жасақтау мен басып шығару сияқты кең қолданыс жағдайларына арналған режимдер бар. Қосымша ақпарат алу үшін Анықтамалық режимдерді Pro Display XDR мониторыңызбен пайдалану атты Apple Support мақаласын қараңыз.

True Tone® технологиясы. Айналаңыздағы жарық экрандағы түстерді қалай көретініңізге әсер етуі мүмкін. Pro Display XDR мониторындағы True Tone технологиясы жалпы жарықтандыру ортаңызды жақсы бағалау үшін орта жарығының революциялық қос сенсор жасақтамасын—бір сенсор алдында, ал екіншісі артында—пайдаланады. Бұл барлық жарық жағдайларында дәл қарай алуыңыз үшін мониторыңыздың түстері мен қарқындылығына нақтырақ реттеулер жасауға мүмкіндік береді. Қосымша ақпаратты macOS жүйесінің пайдаланушы нұсқаулығындағы Mac компьютерінде дисплей теңшелімдерін өзгерту бөлімін қараңыз.

Ескертпе: Pro Display XDR мониторы P3 кең түс панелінің және жеке артқы жарық ЖШД шамдарының дәлдігін қамтамасыз ету үшін жинау аймағында заманауи зауыттық мониторды калибрлеу процесінен өтеді. Нақты калибрлеу құралына реттелген жұмыс үрдісін пайдаланатын түс мамандары Pro Display XDR мониторын қайта калибрлей алады. Apple Pro Display XDR мониторын өлшеу және калибрлеу атты Apple Support мақаласын қараңыз.

